НИЙГМИЙН ЭРҮҮЛ МЭНДИЙН ТУСЛАМЖ, ҮЙЛЧИЛГЭЭНИЙ ТУХАЙ ХУУЛИЙГ 
ХЭРЭГЖҮҮЛЭХТЭЙ ХОЛБОГДОН ГАРАХ ЗАРДЛЫН ТООЦОО
 

Засгийн газрын 2016 оны 59 дүгээр тогтоолын  дөрөвдүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын дагуу Нийгмийн эрүүл мэндийн тусламж, үйлчилгээний тухай  хуулийг хэрэгжүүлэх зардлын тооцоог хийлээ.
Тус хуулийн зорилт нь нийгмийн эрүүл мэндийн талаар төрөөс баримтлах үндсэн зарчмыг тодорхойлж, нийгмийн эрүүл мэндийг хамгаалах, нийгмийн эрүүл мэндийн тусламж, үйлчилгээ авах эрхийг хангахад аж ахуйн нэгж, байгууллага, албан тушаалтан, иргэний гүйцэтгэх үүрэг, эрүүл мэндийн байгууллага, ажилтны үйл ажиллагаатай холбогдсон харилцааг зохицуулахад оршино.

Энэхүү тооцоололд Нийгмийн эрүүл мэндийн тусламж, үйлчилгээний тухай хуулийн харилцаанд оролцогч иргэн, хуулийн этгээд болон эрүүл мэндийн үйлчилгээ үзүүлэх төрийн байгууллагын зардлыг тооцсон болно.

Нэг. Хуулийн этгээдийн зардлыг тооцох

Хуулийн этгээдийн зардлыг Аргачлалд зааснаар дараах байдлаар тооцов. Үүнд:

1.1.Хуулийн этгээдийн гүйцэтгэх үүргийг тогтоох
Хуулийн төслийн 24 дүгээр зүйлд заасны дагуу хуулийн этгээд нь дараах чиг үүргийг хэрэгжүүлнэ:
эрх бүхий байгууллагаас баталсан шийдвэр, хорио цээр, хөдөлгөөний болон цагийн хязгаарлалтын дэглэм, заавар, журам, шаардлага, сэрэмжлүүлэг, анхааруулга, зөвлөмжийг сахин биелүүлэх, мэдээлэл солилцох, хамтран ажиллах;

· нийгмийн эрүүл мэндийг хамгаалах, урьдчилан сэргийлэхэд шаардлагатай нөөцийг бүрдүүлэх;
· ажлын байранд агааржуулалт, ариутгал, халдваргүйжүүлэлтийг тогтмол хийх;
· хорио цээр, хөдөлгөөний хязгаарлалт, тусгаарлалтын дэглэмд байгаа ажилтны ажлын байрыг хэвээр хадгалах;
· эрх бүхий байгууллагын шийдвэрээр хориглосон үйл ажиллагаа явуулахгүй байх;
· үйл ажиллагаагаа мэдээллийн технологи ашиглан цахимаар явуулах боломжийг бүрдүүлэх;
· нийгмийн эрүүл мэндийн ноцтой байдлын үед түрээсийн төлбөрийг нэмэх, бараа, үйлчилгээний үнийн хөөрөгдөл, зохиомол хомсдол үүсгэхгүй байх;
· нийгмийн эрүүл мэндийн ноцтой байдлын үед өндөр настай, хууч өвчтэй, эрүүл мэндийн тогтмол тусламж, үйлчилгээ шаардлагатай, хөгжлийн бэрхшээлтэй, жирэмсэн, эмзэг болон эрсдэлт бүлэгт үзүүлэх сөрөг нөлөөллийг бууруулах;
· Хуульд заасан бусад үүрэг.
1.2.Зардлыг тооцох
Зардлыг тооцоог хийхдээ Үндэсний статистикийн хорооноос гаргасан идэвхитэй үйл ажиллагаа явуулж буй 96.34 мянган аж ахуйн нэгжийн тоонд (2021 оны жилийн эцсийн байдлаар) үндэслэв. Мөн тус байгууллагаас гаргасан улсын цалингийн дундаж хэмжээнд үндэслэн цагийн хөлсийн тооцлоо. Ажиллах хугацааг энэ аргачлалын “хуулийн этгээдийн үйл ажиллагааны гүйцэтгэлийн хугацааг тооцох загвар”-т заасны дагуу дор үзүүлсэн хүснэгтээр тооцон үзэхэд дараах байдалтай байна:   
	№
	Ерөнхий үйл ажиллагаа
	Гүйцэтгэх хугацаа (минут)

	
	
	Энгийн
	Дунд
	Бүрэн

	1
	Үүрэгтэй танилцах, судлах
	     24.0 
	   28.8 
	   34.6 

	2
	Мэдээлэл цуглуулах
	     18.0 
	   21.6 
	   25.9 

	3
	Маягт бөглөх, гарчиглах, тэмдэглэх
	     72.0 
	   86.4 
	 103.7 

	4
	Тооцоо хийх
	     72.0 
	   86.4 
	 103.7 

	5
	Мэдээлэл, өгөгдөхүүнийг нягтлах
	     36.0 
	   43.2 
	   51.8 

	6
	Алдааг засах
	     48.0 
	   57.6 
	   69.1 

	7
	Тоо баримтыг боловсруулах
	     24.0 
	   28.8 
	   34.6 

	8
	Мэдээлэл шилжүүлэх болон нийтлүүлэх
	     24.0 
	   28.8 
	   34.6 

	9
	Дотоод хуралдаан (зөвлөгөөн)
	       6.0 
	     7.2 
	     8.6 

	10
	Бусадтай хамтран хийх хуралдаан (зөвлөгөөн)
	       6.0 
	     7.2 
	     8.6 

	11
	Мөнгө шилжүүлэх үүрэг хэрэгжүүлэх
	     18.0 
	   21.6 
	   25.9 

	12
	Олшруулах, архивлах, тараах
	       6.0 
	     7.2 
	     8.6 

	13
	Төрийн захиргааны байгууллагаас шалгах
	       6.0 
	     7.2 
	     8.6 

	14
	Төрийн захиргааны байгууллагын шалгалтын дүнгээс үүдэлтэй засвар, өөрчлөлт
	     24.0 
	   28.8 
	   34.6 

	15
	Холбогдох байгууллагатай харилцахад хүндрэл үүссэнээс үүдэн мэдээлэл нэмж цуглуулах
	     18.0 
	   21.6 
	   25.9 

	16
	Сургалт, давтан сургалтын арга хэмжээнүүд
	     18.0 
	   21.6 
	   25.9 

	 
	Нийт
	   420.0 
	 504.0 
	 604.8 


Сард 168 ажлын цаг (ажлын 21 өдөр гэж төсөөлөв), улиралд 504 ажлын цаг байна гэж үзэж (тайланг улиралд нэг удаа татварын албанд хүргүүлнэ), холбогдох тооцоог хийв.  

Ажлын хөлс нэг цагт  = 1 438 200 /168 = 8 560.71 төгрөг
Зардал (тус бүрийн)=Хугацаа × Ажлын хөлс = 8 560.71 төгрөг *7 цаг = 59 925.00 төгрөг болно.

1.3.Тоон үзүүлэлтийг тооцох
Тоон үзүүлэлт = тохиолдлын тоо * давтамжийн тоо 
Тохиолдлын тоо = 96 336 (аж ахуйн нэгжийн тоо) * 1 (жилд нэг удаа) = 96 336
1.4.Нийт зардлыг тооцох
Нийт зардал = зардал * тоон үзүүлэлт = 59 925.00 төгрөг * 96 336 = 5.77 тэрбум төгрөг (жилд)
1.5.Хялбарчлах боломж

Хуулийн этгээдийн зардлыг бууруулах боломжийг Аргачлалд заасны дагуу дараах шалгууруудаар тодорхойлж үзлээ. Үүнд:
· хамрагдах хуулийн этгээдийн тоог багасгах боломж байгаа эсэх: Хамрагдах хуулийн этгээдийн тоог бууруулах боломжтой. Хуулийн хэрэгжүүлэхэд аль хамрах хүрээг хумих зарчим баримтална; 
· мэдээллийн агуулга, давтамжийг багасгах боломж байгаа эсэх: Аж ахуйн нэгжээс шаардарх мэдээллийн тоог бууруулах боломжтой;
· шинээр үүсэх үүргийг урьд байсан үүрэгтэй нэгтгэж болох эсэх: Шинээр батлагдаж байгаа хууль тул урьд байсан үүрэгтэй нэгтгэх боломжгүй;
· мэдээллийг цахимаар хүргүүлэх боломжтой эсэх: Мэдээллийг цахимаар хүргүүлэх боломжтой. Аж аж ахуйн нэгжүүдийн мэдээллийн технологийг хөгжүүлсэн байдлаас хамаарна.
· мэдээлэл хүргүүлэх байгууллагын тоог багасгах боломжтой эсэх: Эрүүл мэндийн байгууллагад мэдээлэл хүргүүлнэ. 
· нэг цэгийн үйлчилгээ бий болгох боломжтой эсэх: Аж ахуйн нэгжийн хэрэгжүүлэх ажилд нэг цэгийн үйлчилгээг үзүүлэх боломжгүй.
1.6.Нэмэлт зардлыг тооцох 
Цар тахал, нийгмийн эрүүл мэндтэй холбоотой асуудал үүссэн тохиолдолд нэмэлт зардал гарах боломжтой. Тухайн зардлын хэмжээ нь төрөөс аж ахуйн нэгжүүдэд тавьсан үүрэг, шаардлагаас шууд хамаарна.
Хоёр. Иргэний зардлыг тооцох

Нийгмийн эрүүл мэндийн тусламж, үйлчилгээний тухай хуулийг хэрэгжүүлэхтэй холбоотойгоор иргэний зардлыг тооцох ажлыг дараах үе шаттайгаар зохион байгуулна:

2.1.Иргэний гүйцэтгэх үүргийг тогтоох
Нийгмийн эрүүл мэндийн тусламж, үйлчилгээний тухай хуулийн төслийн 23 дугаар зүйлд тусгасны дагуу хувь хүн дараах үүргийг гүйцэтгэнэ:

· эрүүл амьдрах зан үйлийг төлөвшүүлэх;
· өвчнөөс сэргийлэх, эрүүл аж төрөх зөв мэдлэг, хандлагыг бий болгох;
· заавал хийх дархлаажуулалтад тогтмол хамрагдах;
· нийгмийн эрүүл мэндэд харш үйлдлийг эрх бүхий байгууллагад мэдээлэх;
· эрх бүхий байгууллагаас баталсан шийдвэр, хорио цээр, хөдөлгөөний болон цагийн хязгаарлалтын дэглэм, заавар, журам, шаардлага, зөвлөмжийг сахин биелүүлэх;
· тархвар судлалд шаардлагатай мэдээллийг үнэн зөв өгөх;
· мэргэжлийн байгууллагын шаардлагын дагуу үзлэг, шинжилгээнд хамрагдах;
· халдварын сэжигтэй шинж тэмдэг илэрсэн тохиолдолд өөрийгөө тусгаарлан эмнэлгийн байгууллагад яаралтай мэдэгдэх;
· нийгмийн эрүүл мэндийн ноцтой байдлын үед эрх бүхий байгууллагаас гаргасан шийдвэрийг дагаж мөрдөх;
· эрх бүхий байгууллагын шийдвэрийг зөрчсөний улмаас гарсан зардлыг хариуцах;
· хуульд заасан бусад үүрэг.
2.2.Цаг хугацаа болон гарч болох зардлыг тооцох
Зардлыг тооцохдоо иргэдийн Үндэсний статистикийн хорооноос гаргасан хүн амын судалгаанд үндэслэв.
	№
	Ерөнхий стандарт үйл ажиллагаа
	Гүйцэтгэх хугацаа (минут)

	
	
	Энгийн
	Дунд
	Бүрэн

	1
	Үүрэгтэй танилцах
	5.0
	6.0
	7.2

	2
	Мэргэжлийн зөвлөгөө авах                         (холбогдох газраас)
	5.0
	6.0
	7.2

	3
	Мэдээлэл цуглуулах, цуглуулсан мэдээллийг нэгтгэх
	2.0
	2.4
	2.9

	4
	Цуглуулсан мэдээллээ боловсруулах (нягтлах, тооцоолох, шалгах гэх мэт)
	3.0
	3.6
	4.3

	5
	Маягт бөглөх
	5.0
	6.0
	7.2

	6
	Албан бичиг боловсруулах                            (захиа, факс, цахим шуудан гэх мэт)
	5.0
	6.0
	7.2

	7
	Мэдээллээ холбогдох газарт илгээх
	5.0
	6.0
	7.2

	8
	Төлбөр хийх
	5.0
	6.0
	7.2

	9
	Баримт бичиг хуулбарлах үдэх, хадгалах
	2.0
	2.4
	2.9

	10
	Төрийн эрх бүхий байгууллагаар шалгалт хийлгэх
	3.0
	3.6
	4.3

	11
	Эрх бүхий байгууллагаас нэмэлт лавлагаа шаардвал гаргаж өгөх
	20.0
	24.0
	28.8

	 
	Нийт
	60.0
	72.0
	86.4


Нийгмийн эрүүл мэндийн тусламж, үйлчилгээний тухай хуулийн төсөлд заасан иргэний үүрэг давтамжтайгаар хэрэгжихгүй тул тоон үзүүлэлт тооцох зорилгоор “нэг” байхаар тооцов. Түүнчлэн, Үндэсний статистикийн хорооноос гаргасан 2021 оны жилийн эцсийн хүн амын тоо, дундаж цалингийн мэдээлэлд үндэслэн тооцоог шинэчлэв 
2.3.Тоон үзүүлэлтийг тооцох;

Тоон үзүүлэлт=Тохиолдлын тоо × Давтамжийн тоо

3 409 939 =  3 409 939 (иргэдийн тоо) × 1 (давтамж)
2.4.Нийт дүнг тооцож гаргах;

Ачаалал=Цаг хугацаа × Тоон үзүүлэлт
 3 409 939 цаг = 1 × 3 409 939 иргэн 
Нийт зардал= ачаалал × зардал = 3 409 939 * 8 560.71 төгрөг

 (цагийн хөлсний өмнөх жишгийг баримтлав) = 29.2 тэрбум төгрөг 
2.5.Хялбарчлах боломжийг шалгах
Хувь хүний гаргах зардлыг бууруулах боломжийг Аргачлалд заасны дагуу дараах шалгуураар тодорхойлов. Үүнд:
· хамрагдах иргэний тоог багасгах боломж байгаа эсэх: хамрагдах иргэдийн тоог бууруулах боломжтой;  
· мэдээллийн агуулга, давтамжийг багасгах боломж байгаа эсэх: мэдээллийн агуулга давтамжийг аль болох бага байлгах талаар анхаарч ажиллана;   
· шинээр үүсэх үүргийг урьд байсан үүрэгтэй нэгтгэж болох эсэх: Шинэ хууль тул урьд байсан чиг үүргийг нэгтгэх асуудал байхгүй;
· мэдээллийг цахимаар хүргүүлэх боломжтой эсэх: Цахимаар хүргүүлэх боломжтой. Иргэдийн мэдээлэл, технологийн мэдлэгээс хамаарна.   
2.6.нэмэлт зардлыг тооцох 
Цар тахал, нийгмийн эрүүл мэндтэй холбоотой асуудал үүссэн тохиолдолд нэмэлт зардал гарах боломжтой. Тухайн зардлын хэмжээ нь төрөөс иргэдэд хүлээлгэх үүрэг, шаардлагаас шууд хамаарна.

Гурав. Төрийн байгууллагын зардлыг тооцох

Эрүүл мэдийн асуудал эрхэлсэн бүх шатны байгууллага Нийгмийн эрүүүл мэндийн тухай хуулийн хэрэгжилтийг улсын хэмжээнд зохион байгуулж ажиллана.
3.1.Байгууллагын гүйцэтгэх үүрэг буюу ажил, үйлчилгээг тодорхойлох:
Эрүүл мэндийн байгууллага хуулийн төслийн 11 дүгээр зүйлд заасны дагуу дараах чиг багц чиг үүргийг хэрэгжүүлнэ:

· хүн амын эрүүл мэндийн байдал, түүнд нөлөөлөх хүчин зүйлийг тандах, судлах, хянах;
· олон нийтийн эрүүл мэндийн тэргүүлэх асуудал, эрүүл мэндэд учирч буй эрсдэлийг тодорхойлох;
· өвчин, эмгэгээс урьдчилан сэргийлэх, эрт илрүүлэх;
· эрүүл мэндийн боловсрол олгох, эрүүл мэндийг дэмжих;
· нийгмийн эрүүл мэндийн ноцтой байдлын үеийн тусламж, 

3.2.Ажил, үйлчилгээг гүйцэтгэх хүний нөөцийг тодорхойлох
Өнөөгийн байдлаар 33 мянга орчим албан хаагч эрүүл мэндийн салбарт ажиллаж байна. Энэхүү мэдээлэлд үндэслэн хуулийг хэрэгжүүлэх хүний нөөцийн хэрэгцээг тодорхойлсон болно.  
3.3.Гарах зардлыг урьдчилан тооцох;

Эрүүл мэндийн байгууллага хуулийг хэрэгжүүлэхдээ хүний нөөцийн дотоод зохион байгуулалт хийж, бусад материаллаг зардлыг нэмэхгүй одоогийн хэмжээнд барьж ажиллах боломжтой. 
Хуулийг хэрэгжүүлэхэд эрүүл мэндийн салбарын нийт төсвийн 5 хувьтай тэнцэх нэмэлт зардал гарна гэвэл нийт төгрөгийн нэмэлт зардал гарна.  


3.4.Зардлыг нэгтгэн тооцох
Нийт зардал = 50.73 тэрбум төгрөг 
(2022 оны төсвийн тухай хуульд Эрүүл мэндийн сайдын багц 1 014.6 тэрбум төгрөг байхаар баталсан. 1 014.6 тэрбум * 5%)
3.5.Хувилбарыг нягталж, үр дүнг танилцуулах
Хууль хэрэгжсэнээр урт хугацаанд эрүүл мэндийн салбарын зардал буурах нийтийн эрүүл мэнд сайжрах боломжтой.
Дүгнэлт, зөвлөмж:  
· Хууль батлагдсаны дараа хууль сурталчлах, түүний гол зохицуулалтыг олон нийт, иргэд, хуулийн этгээдэд сайтар сурталчлах (олон нийтийн сүлжээ, хэвлэл мэдээллийн хэрэгсэл ашиглах), энэ чиглэлээр компанит ажил зохион байгуулах нь хууль хэрэгжүүлэх зардлыг дунд болон урт хугацаанд бууруулах боломжтой байна;
· Хуулийн төсөлд тусгасан зарим арга хэмжээнүүд, тодруулбал, иргэдэд эрүүл мэндийн боловсрол олгох, ажлын байран дээр халдваргүйжүүлэлт, ариутгал хийх зэрэг арга хэмжээг хэрэгжүүлэхэд бусад салбарын төрийн байгууллагын оролцоо шаардагдана (боловсролын байгууллага, мэргэжлийн хяналт, оцнгой байдлын газар гэх мэт). Иймээс хуулийг хэрэгжүүлэх, төсөв, зардлын төсөөллийг боловсруулахад чиг үүрэг давхардаж буй хэсэгт хэмнэлт гаргах, харилцан уялдаатай байхад анхаарах нь зүйтэй байна. 
